
горад
тонкія абрысы старога-старога горада
коляцца вежамі, хмарачосамі
анёлы лётаюць босымі
праставалосымі з косамі і без
пасярод горада лес
пасярод горада лес
пасярод горада
горад на сувязі
горад на сувязі 
бачу вадка-крысталічны экран твайго твару
сёння застрэліла ў спіну сваю запаветную мару
цяпер трымаю горад за ахвяру
паўтараю
паўтараю
трымаю горад за ахвяру
трымаю метафізічную пачвару за хвост
пасярод горада мост
што на тым мосце
хіба разгледзіш скрозь туман
у гэтым тумане горад увесь схаван
вежы адно тырчаць і будынкі
пальцы горада і радзімкі

калі ёсць што сказаць 
скажы
у горадзе растуць крыжы

цені шукаюць выйсця
мёртвым не выйсці…

я не магу
тваім бездакорным вачам малюся
больш не магу!
на новы дзень нават не азірнуся
што ты чуеш у гэтым?
як ты бачыш у гэтым штосьці?
я не магу!

чорныя вейкі хаваюць вочы
я не магу!
хочаш-не хочаш а прыйдзецца крочыць
хочаш-не хочаш
хочаш-не хочаш а прыйдзецца крочыць
я не хачу!

нахіляюся
тонкімі словамі
абрысамі дамоў
я толькі я накрываюся
жоўтымі травамі
разбітым ліхтаром
я толькі я нахіляюся
зычнымі гукамі
малочнаю смугой
я толькі я накрываюся
ціхімі думкамі
бяздомнаю тугой 
я толькі я нахіляюся

белымі сценамі
ветрамі палёў
я толькі я накрываюся
мыльнымі пенамі
зялёным жураўлём
я толькі я нахіляюся
соннаю іваю
ростанню дарог
я толькі я нахіляюся
кветкай маўкліваю
адбіткамі ног
я толькі я накрываюся

чужыя крокі
ставы ў зрэнках
боль у каленках
слёзы на парашутах
селі на шчокі
чую чужыя крокі
чую чужыя крокі

голас трымціць і трапеча
ноч села на плечы
душны і злы вечар
душны і злы вечар
выбухнула поўня
доўга мяне помні
доўга мяне помні… 

гарох
галінкі захілілі неба
астрог
ты па дарозе рассыпаў
гарох
я выкшталцонай птушкай 
іду
табе ў кулачку нясу
нуду
схавай яе падалей
спалі
я сумую па тваёй 
любві
я сумую… 



марудна
я бачу дзень
я бачу ноч
насустрач мне
марудна кроч
я бачу ты
ты бачыш як
звялі масты
патух маяк

прысні 
як пахне мора на досвітку
як пахне позірк вачэй маіх

я бачу ты
ты бачыш я
я бачу ты
ты бачыш як
іх доўгі цень
на нас ўпаў
я бачу дзень
ён ноччу стаў

косы 
кардыяграма гуку
рэнтген хаосу
чаму ты босы?
чаму ты босы?
кардыяграма гуку
рэнтген хаосу
чаму ты босы?
чаму ты босы?
замкнулісь дзверы
спалілісь стосы
спляліся косы
спляліся косы

я адчуваю што
замкнулісь дзверы
спалілісь стосы
спляліся косы
спляліся косы
замкнулісь дзверы
спалілісь стосы
спляліся косы
спляліся косы
кардыяграма гуку
рэнтген хаосу
чаму ты босы?
чаму ты босы?

арол
глядзі як годны арол
імкнецца ў неба
глядзі як рукі мае
спляліся ў кола
глядзі як ціха вакол
пульсуе глеба
глядзі як вецер малы
спявае сола

і ты бачыш
сонца на расе
косамі ў вадзе
і ты бачыш
сонца ў красе
промнямі трасе

глядзі як тонкія сны
плятуць аблокі
чужыя крылы нясуць 
электратокі
глядзі як прывід лясны
гуляе рэхам
паслухай здані гудуць 
зласлівым смехам

і ты бачыш
сонца на расе
косамі ў вадзе
і ты бачыш
сонца ў красе
промнямі трасе

смутак смугі
смутак бледнай смугі нецярплівы
сонца промні ў расе замачыла
птушкі з дрэваў зляцелі імкліва
з неба долу ляціць аблачына
я нецярпліва!

смутак бледнай смугі нецярплівы
пальцы ў гнёзды спляліся імкліва
ў садзе папераспелі ўсе слівы
золак глядзіць на вокны ляніва
я нешчасліва!

самотны дым
гэты душны вечар
скончыцца нічым
на чужыя плечы 
сеў самотны дым

мы з табой як дзеці
селі і маўчым
ты мяне прыкмеціў
мой самотны дым

дым вакол мяне
стужкай па сцяне
мой маркотны страх
пойдзе па руках

гэты душны вечар….

пятка
я тонкая як твае вусны
празрыстая як твае зрэнкі
нямоглая як немаўлятка
я пятка
я пятка!

я ваза з тонкай фарфоры
мішэнь для стралкоў у хворых
мае валасы твае пальцы
на столі ад сонца 
зайцы!







Воля Чайкоўская - вакал, тэксты 

Юрый Круглікаў - музыка, графіка

